ՀԻՄՆԱՎՈՐՈՒՄ
[bookmark: _Hlk200704206]««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1․Իրավական ակտի ընդունման անհրաժեշտությունը 
    ՀՀ կառավարության որոշման նախագծի ընդունումը պայմանավորված է՝ պետական աջակցություն բնակարանների և անհատական բնակելի տների էներգաարդյունավետ վերանորոգման աշխատանքների իրականացման բնականոն ընթացքի ապահովման անհրաժեշտությամբ։
       2. Ընթացիկ իրավիճակը և իրավական ակտի ընդունման անհրաժեշտությունը․
     ՀՀ կառավարության 23.02.2024թ. «Հայաստանի Հանրապետության կառավարության 2022 թվականի ապրիլի 15-ի N 520-Լ որոշման մեջ փոփոխություն կատարելու մասին» N 239-Լ որոշմամբ «Բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագրի» գործողության ժամկետը երկարաձգվել է մեկ տարով:
     Հարկ է նշել, որ մայիս ամսվա համար Ծրագրի սուբսիդավորման գումարը բոլոր բանկերը միասին կազմել է՝ 563․0 մլն դրամ, հունիս ամսվա համար Ծրագրի սուբսիդավորման գումարը կազմել է՝ 627․2 մլն դրամ, իսկ հուլիս ամսվա համար Ծրագրի սուբսիդավորման գումարը բոլոր բանկերը միասին կազմել է՝ 659.0 մլն դրամ, որից՝ միայն «Հայէկոնոմ» բանկի սուբսիդավորման գումարը կազմում է 364․8 մլն դրամ, իսկ 21 բանկերի  սուբսիդավորման ենթակա գումարը միասին կազմում է շուրջ՝ 294․2 մլն դրամ: Հարկ է նշել նաև, որ մայիս-հունիս-հուլիս ամիսների ընդհանուր սուբսիդավորման գումարը կազմել է 1․8 մլրդ դրամ, որից 753․8 մլն դրամը արդեն իսկ վճարվել է, ուստի մայիս-հունիս-հուլիս ամիսներին ձևավորված պարտքի վճարման համար անհրաժեշտ կլինի շուրջ 1․1 մլրդ դրամ (առավել մանրամասն տե՛ս կից տեղեկանքում), ընդ որում ինն ամսվա համար նախատեսված 2․7 մլրդ դրամն ամբողջությամբ ծախսվել է, իսկ Ծրագրի տարեկան մնացորդը կազմում է ընդամեն 280․0 մլն դրամ։ Այսպիսով ծրագրի բնականոն ընթացքի ապահովման նպատակով առկա է շուրջ 4․1 մլրդ դրամի (659*5+1100-280 = 4.1) պահանջ, սակայն հաշվի առնելով հնարավոր նվազեցման ռիսկերը, ծրագրին մինչև տարեվերջ անհրաժեշտ կլինի հատկացնել 4․0 մլրդ դրամ, սակայն առաջարկում ենք տվյալ պահին  հատկացնել 3․5 մլրդ դրամ ելնելով 2025 թվականի պետական բյուջեով ՀՀ տարածքային կառավարաման և ենթակառուցվածքների նախարարությանը հատկացված միջոցների շրջանակներում առկա ազատ միջոցների հնարավորությունից։
       Այսպիսով Նախագծով առաջարկվում է՝ ՀՀ տարածքային կառավարման և ենթակառուցվածքների նախարարության 1232 «Էներգաարդյունավետության ծրագիր» ծրագրի 12002  «Պետական աջակցություն բնակարանների և անհատական բնակելի տների էներգաարդյունավետ վերանորոգման աշխատանքների իրականացում» միջոցառման ընթացքի ապահովման նպատակով հատկացնել 3․5 մլրդ դրամ գումար, որից 3․1 մլրդ դրամը «1157. Քաղաքային զարգացում»  ծրագրի «21002. Երևանի մետրոպոլիտենի ենթակառուցվածքների կառուցում» միջոցառումից (ընդ որում արդյունքային ցուցանիշներում փոփոխություն կատարելու անհրաժեշտություն չկա), իսկ 400 մլն դրամը 1004 «Ոռոգման համակարգի առողջացում» ծրագրի  12002 «Գերմանիայի զարգացման բանկի աջակցությամբ իրականացվող Ախուրյան գետի ջրային ռեսուրսների ինտեգրված կառավարման փուլ 1 ծրագրով Ջրաձոր գյուղի վերաբնակեցման համար  ենթակառուցվածքների և բնակելի տների կառուցում» միջոցառումից։ 
      Հարկ է նշել նաև, որ 1004-12002 «Գերմանիայի զարգացման բանկի աջակցությամբ իրականացվող Ախուրյան գետի ջրային ռեսուրսների ինտեգրված կառավարման փուլ 1 ծրագրով Ջրաձոր գյուղի վերաբնակեցման համար  ենթակառուցվածքների և բնակելի տների կառուցում» միջոցառման շրջանակներում անհրաժեշտ նախագծանախահաշվային փաստաթղթերը փորձաքննության փուլում են, որից հետո պետք է անցկացվի կապալառուի ընտրության գործընթաց։ Հաշվի առնելով վերոնշյալ գործընթացների ժամանակատարությունը համապատասխան պայմանագրերը հնարավոր կլինի կնքել ոչ շուտ քան 2025 թվականի տարեվերջին կամ 2026 թվականի տարեսկզբին։ Հետևաբար 2025 թվականի պետական բյուջեով ծրագրին հատկացված 400․0 մլն գումարը հնարավոր է վերաբաշխել առավել հրատապ ծրագրի իրականացման։ 

   3․Ակնկալվող արդյունքը.
    Նախագծի ընդունմամբ ակնկալվում է ապահովել «Պետական աջակցություն բնակարանների և անհատական բնակելի տների էներգաարդյունավետ վերանորոգման աշխատանքների իրականացման» ծրագրի շահառուներին տրամադրված վարկի գումարների սուբսիդավորումը:
4․ Նախագծի մշակման գործընթացում ներգրավված ինստիտուտները և անձինք
Նախագծի մշակումն իրականացվել է ՀՀ տարածքային կառավարման և ենթակառուցվածքների նախարարության կողմից։
5․ Տեղեկատվություն Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին․
Սույն նախագծի ընդունումը Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:
6․ Տեղեկատվություն իրավական ակտն ընդունելու դեպքում ՀՀ պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման դեպքում ՀՀ պետական բյուջեի եկամուտներում և ծախսերում փոփոխություններ չեն նախատեսվում։
7․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարությունների հետ։
   Նախագծի մշակումը բխում է 2021-2026թթ. Կառավարության գործունեության միջոցառումների 36-րդ կետից, այն է՝ բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագրի իրականացում։

